
Centre,Nagaland aser ENPO tsungta FNTA atema MoA zulutepogo

Dimapur, Tsuklai/February 05
(TYO): Government of
Nagaland-i Government of India
aser Eastern Nagaland People's
Organisation den Nagaland state
telungzik nung "Frontier
Nagaland Territorial Authority"
kumtettsii asoshi New Delhi
nung February 5, 2026 ni
Memorandum of Agreement
(MoA) ziilutepba indang
jembidang, iba otsisitsiu
tezlingziktep yagi state sorkari
tim yimya nung ajaklen terenlok
asoshi inyakba kuli agutsir, ta
Nagaland Chief Minister Dr.
Neiphiu Rio-i ashi.

India Ato Kilonser Narendra
Modi aser Union Home Minister
Amit Shah nunger dak sempet
tajung aliba den lenmang ajak
nung yaritepba ajanga iba
tezuingziiktep ya zuluteper, ta Dr.
Rio-i pelaba lemsatepa liasu.

Paisa Union Home Secretary
aser Nagaland Chief Secretary-i
anir state sorkar ketdangstrtem
dang iba takok asoshi pelaba
lemsatep aser tiri anir ENPO dang
iba tongtipang Agreement
zllutepba nung yaritepba aser
amalitep akaba atema pelaba ashi.

Iba Agreement yagi kin ajunga
tsiingta kati ka dak tamang

New Delhinung February 5, 2026 ni Government of India, Government of Nagaland aser Eastern
Nagaland People's Organisation tsiingta "Frontier Nagaland Territorial Authority” kumtettsii asoshi
Memorandum of Agreement ziillutepba stilen tangokba noksa ka yangi angur.

katepba sayutst aser Eastern
Nagaland region nung aliba
niburtem aser Nagaland nung
aliba niburtemi aginiiba ama
inyaka Nagaland nung senso
ajunga kishiziing tashi terenlok
bener arutsttsi, ta Dr. Rio teimla
lemsatepa lias.

Nagaland CM-i Eastern
Nagaland nungi adianu aser
adianutsiirtem den iba tongtipang
alizing tongtetba asoshi
tenuingsang agutsu.

Naga nunger asoshi ajak
lungjemer iba tejangraba renloka
tejakleni bener aoba nung tashi
ajak agi yaritst aser amalitep
akats(, ta pai ashi.

Dept. of Industries and Commerce
aser IIFT tsiingta MoU zulutep

Dimapur, Tsuklai/February 05
(TYO): Department of Industries
and Commerce, Government of
Nagaland aser Indian Institute of
Foreign Trade (1IFT), Kolkata
tsingta Memorandum  of
Understanding ka February 5,
2025 ni Directorate of Industries
and Commerce, Kohima nung
ziilutepogo.

Iba MoU vya Director,
Industries and Commerce, P.
Tokugha Sema, Government of
Nagaland aser Dr. K. Rangarajan,
Professor & Centre Head - Indian
Institute of Foreign Trade,
Kolkata tstingta zilutepa liasu.

Department aser IIFT tsiingta
partnership model ka ajanga
Nagaland nung Export Facilitation
Cell (EFC) amenoktsu niikjidong
nung iba mera ya agir, kong EFC
ya tang aliba aser teimla aliba
exporters nem teyari aser
counseling agltsuba institutional
mechanism ka ama inyaktsd,
market access nung yaritepts,
state ajunga nung entrepreneurs
indang osettsliset danga leni
bener oa ayokba nung tashi
itshidaktsuts.

Iba MoU kiibok EFC yagi
entrepreneurs tem international
markets jangjaba, export plans
yangluba, trade fair nung shilem
agiba, customs and tariff

procedures, certifications and
standards aser non-tariff barriers
den lirumedema inyaksangshiba
nung yariteptsa.

Cell yagi policy yangluba,
sentong balala yangluba aser
trade promotion schemes mapa
kuma inyakba nung State sorkar

yaritsi.
IIFT-ia faculty aser export
specialists ajanga expert

consultancy agutsitsi, web-
based information dissemination
platformyanglutsii aser Nagaland
den apet international trade aser
business nung research agitsi.

Department of Industries and
Commerce ya nodal agency ka
ama alitsi aser office space,
internet connectivity aser
osettstiset densema EFC ajanga
niingdakba ki o jen agutsiitsii aser
outreach, publicity nung
yariteptsi aser District Industries
Centres aser danga stakeholders
den amalitep akats.

IIFT Kolkata den kulem str
inyaktsiiba ya Nagaland indang
‘competitive exporting state' ka
akumtsii asoshi tongtipang
alizing ka alitsii aser iba ya
ajanga local entrepreneurs-i
global markets telungi aitsii atema
maongka tasen lapoktsi, ta
Director, Industries and
Commerce ajanga ashi

Nenok benjongba nung Naga
kin ajunga adener, kechiaser iba
takok ya antdoklen aliba
niburtem atema kisting masd,
saka Naga nunger ajunga asoshi
takok ka lir, ta ashi. Lenla ajak
nung terenlok bushiba nung
Centre-i maneni yaritsii aser
lenmang sayutsii onok teimla lir,
ta Dr. Rio-isa ashi.

Brehostibarnii New Delhi
nung Union Home Minister Amit
Shah aser Nagaland Chief
Minister Dr. Neiphiu Rio lia
Government of India,
Government of Nagaland aser
ENPO tsungta Frontier Nagaland
Territorial Authority (FNTA)

atema MoA zilutepba nung

tongtipang oniktem:

* Frontier Nagaland Territorial
Authority kumtettsu:
Nagaland aniidoklen district
trok (Tuensang, Mon,
Longleng, Kiphire, Noklak,
aser Shamator) nung aliba
niiburtemi mapang talangka
nungi aginia aliba
administrative aser
governance tashi balaka -
FNTA amenoktsi.

* Autonomy package: Taoba
mapang jembishinia aliba
ama senotsu, executive aser
legislative tashi tuluba
agltsitst nikjidong nung

Acrticle 371 (A) kibok item
district atema tashi balaka
agutsitsu.

* State balaka meshiba
anentst: Nagaland telungziik
nung iba autonomous
authority  mechi iba
tezlingziiktep nung ENPO-i
mulungba ama parnoki state
balaka meshiba aliba
(Nagaland nungi balaka
'Frontier Nagaland Territory")
anentsti mulunga agizik.

* Tripartite  cooperation
mechanism: FNTA nung shia
aliba mapa kuma kulemi
inyaka aotsii asoshi Central
sorkar, Nagaland state aser
ENPO tsiingta ‘tripartite
structure’ ka ajanga kulemi
inyaktsi.

* Terenlok aser yimjung asoshi
mera ka: Eastern Nagaland
nung terenlok  mapa,
governance, representation
aser socio-economic
ajungketba maparen tekeraba
nung inyaktsd. Amit Shah-i
iba agreement ya sorkar
indang  sentong  den
lirumedema mangatettep mali,
azudokshi mali aser terenlok
aliba Northeast tali tejakleni
bener aoba ka lir ta ashi.

Railway tesendaktep indang shisa agitst Mizoram ketdangsdri Dimapur semdang

Dimapur, Tsuklai/February 05
(TYO): Planning & Programme
Implementation Department,
Government of Mizoram nungi
ketdangsurtem arua stakeholders
den senden ka Deputy
Commissioner, Dimapur indang
Conference Hall nung February
5, 2026 ni mena liasu.

Mizoram nungi
ketdangsirtem ya MLA &
Chairman, Study Committee on
KMMTTP & Railway Line
Services, PuT. Lalhlimpula-i anir
Mizoram nung New Railway
Services indang jembitsii arua
liasu.

MLAPu T. Lalhlimpula-i iba
senden nung jembidang
Government of Nagaland-i
senden ayongba aser Mizoram
nungi arurtem anepalua amshiba
atema pelaba lemsatepa lias.

Pai ashiba agi iba jembishini
ya region indang tarutsi tia
melenshitsi  teimla nung
tongtipang ki o jen tulu ana dak
dangloker lir - Mizoram nung
Bairabi nungi Sairang tashi
railway line aser Kaladan Multi-
Modal Transit Transport Project
(KMMTTP).

KMMTTP yagi Kolkata den
Myanmar nung aliba Sittwe

rongnendak tesem den tzlyim
ajanga sendaktepa Paletwa tashi
inland waterways ajanga aotsi
aser lenmang ajanga Mizoram
tashi aots, ta pai ashi.
Government of India-i
senotsu teyari agija iba project
ya 2027 tashinung renemtsi
nikjidong lir, kobai Siliguri
Corridor merdoka North-Eastern

states tem den temelen
tongtipang lenmang agi
sendakteptsi aser

senziisempongba nung meta
kilometer 700 dak tali ajemtsu.

Dimapur vya railway
tesendaktep agi yanglushitsiiba
yimti ka lir aser onok aruba ya
jembir ayutsiba masi saka
Nagaland nung akhi mapang
nungi rail infrastructure aliba
angaziika Mizoram nung projects
lenmang sayuba nung yaritsi
asoshi lir, ta Lalhlimpula-i ashi.

Railway tesendaktep ajanga
tribal nisungtem alidak loktiliba,
sobaliba aser rongsenketziing nung
kongshiba indang asadangtsi
atema Study Committee ya tentet,
ta pai metetdakis.

Committee yagi Mizoram
south tsitsti tesem balala
semdanga lokti tentet tem den
shisa agitepa arua liasu.

Nagaland nung railway ya
1903 nungi lir, anungji Mizoram
asoshi tangazikts jenti lir, ta pai
ashi.

Pai lintk ana tstingta sobaliba,
loktiliba aser tamangba yimsi
tstitsii mesiiktepa aliba indang
lemsatepa lias.

Railway tesendaktep ajanga
loktiliba, sobaliba,
rongsenketziing nung kongshiba
angatettsii aser tesendaktep
tajungha akumba ajanga
Nagaland-i maongka aser
tebilemtsii khuret bener aruba
ketdang asuiba angaziiktsii asoshi
onok aru, ta pai ashi.

Study Committee zlingsem
Pu Zomuana-i PowerPoint
presentation agutsitba nung
Mizoram nung KMMTTP aser
Railway line indang tejangja
lemsatepa liasi. KMMTTP ya
Government of India-i 2008
kiim tenziktsu aser iba yagi
Mizoram aser Northeast asoshi
tesendaktep aser
rongsenketziing tali tajungba
akumtsu ta ashi.

Iba project yagi Kolkata aser
Aizawl ya tzllyim, ayong aser
land corridors agi Myanmar
ajanga sendakteptsl aser 2027
tashinung amshitetts imlar.

Mkg CMO-I niburtem dang tekumdangtsi metetdaktstr

Dimapur, Tsuklai/February 05
(TYO): Oziing agi memelaba
mapa inyaker nisung kari telephone
ajanga nuibur kar den jembia Health
& Family Welfare aser Social
Welfare Department kibok
schemes balala indang
asungdangyaa teyari agutsutsu

teniing nung personal information/
bank account tejangja aser OTPs
meshia nuburtem indang bank
accounts nungi senotsii auyaba
osang angaziker, ta Chief Medical
Officer, Mokokchung ajanga
sangdong ka nung ashi.

Anungji Department-i

niiburtem dang iba amala phone
calls agiziika mejembitsii ajungshir.
Ajidang masii Department of
Health & Family Welfare ajanga iba
ama mapa meinyaker mesiira
telephone ajanga service magitsiir
ta nlburtem dang sangoktsir, ta
sangdong ajangasa ashi.

Kohima, Tsuklai/February 5
(TYO): Beauty & Aesthetic
Society of Nagaland (BASN)-i
Bodhbarnii sangdong ka ajanga,
Miss North East 2026 grand
finale RCEMPA, Jotsoma,
Kohima nung February 7 ni
agitsli ta metetdaktsiiogo. Iba
sentong ya nikongtsitsi 5 ako
nung tenzukts.

Kohima nung
osangbenertem den
sensaksemba mapang BASN tir
Mele Pucho-i, North East
Beauty Pageant Organisation-i
ayongzlka final ya Kohima
nung tang agi tanabenbuba
BASN-i host asdtsu lir ta ashi.
Paisa, 2022 kiim Nagaland nung
iba tetoktepba mezingbuba
ayongzika agiba bilemtetshia
jembi. Iba silen tetoktepba
nung Sikkim nung agi. 2025
edition koba Assam nung taoba

kiim November ita agitsi liasu,
iba ya tia maka tatalokba ka
ajanga athitstisa akim, ta pai
shisem.

Pai ashiba agi, Miss North
East pageant ya North East
Beauty Pageant Organization-i
ayongziker, kong BASN
(Nagaland) densema official
state pageant lokti tentettem
dena lir. Lokti tentettem
rongnung Meghalaya
Organisation, Miss Mizoram
Organisation, Miss Assam
Organisation, Miss Sikkim
Organisation aser Miss
Manipur nunger densema lir.

Pucho-isa, Arunachal dak
alaka state balala nung finalists
13 Kohima nung lir aser parnok
taoba anogo pezl tashi training
balala agia arudar aser grand
finale magi tsiingda rehearsal
February 6 nl agitsi, ta

metetdaktsu.

Maneni pai, taruba Miss
North East tetoktepba ya takiim
kiim tatemlen Meghalaya nung

ayongzika ta
metetdaktsu.

National-level pageant tem
nung  Northeast nungi
contestant temi kechiba takok
tajung  monguteter ta
astingdangba mapang Pucho-i,
NE nungi temulungtetba aser
sempet aketer agi aniinga mali
ta ashi. Ajisiaka pai ashiba agi,
national-level tetoktepbatem ya
aika 'scripted' aser tejak
repranga inyakba tetoktepba
tem lir, aser iba ajanga Northeast
nungi tetoktepertem nem
tebendang makai maongka
magtsir. Iba ajanga BASN-i
Northeast level nung dang
sabang akangshitsii atema
telemtetba agi, ta paisa shisem.

agitsi

DistrictbalalanungBirth & Death certificates special Drive tenziker

Dimapur, Tstkali/February 5
(TYO): Directorate of
Economics and Statistics,
Nagaland-i tetuyuba agitsiiba
dak ajemdaker Kohima Deputy
Commissioner, B Henok Buche-
i sangdong ka ajanga manual
Birth aser Death certificate
tejentem online registration aser
digitisation atema Special Drive
ka Kohima District ajunga nung
agitst ta metetdaktsliogo.

Iba inyakyim ya 2026 kiim
February 5 nungi 20 tashi
benoka inyaktsu. \erification
inyakyim teziibaba
kiimdaktsutst atema manual
record tem digitize sutsutsu
niikjidong nung iba inyakyim
benoka inyaker.

Special drive mapang lisopur
sihrnoksa manual Birth mesira
Death certificates bena ali,
parnok dang atakzikja aliba

Ams BANK

Registered Office; “Trishul”, 3" floor, Opp.

mapang District Economics and
Statistics Office, Kohima
mesilra pei Registration Unit
semdanga pei record digitize
sutsltsti metetdaktstiogo.

Kasa mapang nung District
Economics and Statistics
Officer, Tuensang, P. Shokum-
i, Tuensang district nunga
February 5 nungi 20 tashi
manual Birth aser Death
certificate online Registration
aser Digitalization atema special
drive ka ayongzika agitsi, ta
Birth and Death certificate
Registrar ajak nem
metetdaktsiiogo.

Maneni Registrar ajak dang
Special Drive dak sendakba
nung anogoshia report
Economics and Statistics
Office, Tuensang nem office
WhatsApp number:
9612189536. ajanga agutsitsi

AXIS BANK LTD

OSANG AGUTSUR

Samartheshwar Temple, New Law Garden, E
Circle Office:Axis Bank Limited, North East Circle Office, 3" Floor , Chibber House, G. 5. Road, Guwahati - 781 005

mepeshia metetdaktstiogo.

Maneni Office of the District
Economics & Statistics Officer
and District Registrar of Births
and Deaths, Zunheboto-ia
sangdong ka ajanga district
ajunga nung manual Births &
Deaths Certificate tejentem
online registration aser
digitization atema Special Drive
February 5 nungi 20 tashi agitsi
aliba metetdaktsiiogo.

Iba special drive yagi state
kibok registration unit ajak
ayimjemtsi, kong Zunheboto
district densema lir.

Anungji  department-i
lisopurtem dang District
Registrar Office, Zunheboto
semdanga Birth & death
certificate ziingoksemtsu asoshi
iba online drive nung shilem
agitsi mepeshia
metetdaktsiiogo.

Ahmedabad - 380 006

Item nisungtem yagi onok indang bank nungi locker facility agiba asang metetdaktsiir.

Branch Locker | Name of the Amount | Amount
Branch Address
E No. | Locker Hirer(s) Adcdress Due | Due From
g |Dimapur, Nagaland, Circular Road,| qp49 TSERING CHONZON [Razhu Hotal Opp International Hole | o
1. | Pimapr Mear City Tower Dimapur T37 112, g BHUTIA Snooker Club Deluxe Pt 2nd Floor, HIIN | 00
JMNagaland Dmapur Nagaland India, 787 112
gr |Pimapur, Nagaland Circular Road, 01 | West Yard Colony Cru Building Fiat | 0o | ¥
2. |Dimapur | City Tower Dimapur 787 12| 1012 [ RISHKRMISHRA 15 Dimapur Nagaland,India,797112 | 28397-75 | 08-08-2019
Nagaland
- _ | Dimapur, NagalandCircular Road,| 2043 | KUMAR RAI H No 97 Tnanekhu Village , DIMapur. | 4g547 75 | 03-06-2021
3. | Dimapur Near City Tower Dimapur 797 112, , Nagaland India, 787112 o
hagaland
Dimapur, Nagaland, Circular Road. | 2p44 RAJESH BAID (HUF) (Jain Colony Hino 52 Gola Ghat Road Nr 0 24-04-2005
4. | Dimapur oo City Tower Dimapur 787 112, , Gopal Pan Shop, Dimapur, nagaland, c
Nagaland India, 787112

parnoki agizikogo/mesiira undelivered meyi

bank temeden lir.

Parnoki bank nem locker rentals/mapang tatsuka atema operated locker masl iba atema senotsd magutsii sentokogo. Bank-i parnok
nem locker rentals/operation of locker/mesiira close the locker facility atema sen agutsitsi asoshi aiben osang agltsiogo, koba

pa agitsiogo

Iba ya tatembanghuba osang asiitsii aser temalen shisema aliba nisungtem yagi 06.05.2026 tashi nung sen magiitsiira bank-i lockers
hirer indang khuret nung locker indang lock lapoktsii, keba Banking temzing ozing aser invakyim dak ajemdaker asiitsii aser oset
indang inventory kar danga locker nung lira tetemlok dena sen mao tashi bank ket nung yua atatsd.

Locker nung sen lira sentsuh apir bank-i adjust asutsu aser iba ya Bank mapa ama zungshitsu aser iba sulen aruba kecha magizitsa.
Locker rental atema Balance due ya sentsi meyipa agitsi atema locker kibur anema temzing oziing dak ajemdaker jenjang agitsi

Date : 06.02.2026
Placa: Magaland

Circle BCU Head
Axis Bank Lid. North East Circle

Lanur dang asen takar sobaliba sayua
anitettsil kii mangdang: Guru Rarenbenba

Ungma, 5th FEB (TYO): Guru
Rarenbenba Tatar-i tawa
Governor’s Award 2025 anguba
ningtem nung tentngsang
agutsuba sarasadem sentong ka
5th Feb, 2026 ni par kidang
ayongziika kaogo. Iba sentong
nung Ungma yimden yimsusirtem
den arogo tenzlker, District
Culture Office Mokokchung nungi,
Mekiimpong Longkumer kidong,
Longtrok Senden Ungma, pur
medemertem aser kidangkimang
arua shilem agia dena liasu.

Iba award ya 2025 kiim August
ita nungto agitsiiba renemer liast,
saka Nagaland Governor (La.
Ganesan) iba lima nungi pilaba
ajanga iba sentong thitem aser iba
kasa sentongji takim 2nd February;,
2026 nii ang agia liasl, ta Guru
Rarenbenba-i metetdaktsu.

Iba konang ya tongtibangsa
Ungma lima tatsii-tambui anir killem
yimsisirtem akim nung,
department nung ketdangsurtem,
NEZCC, Longtrok Senden Ungma,
Padma Shri & Guru Sangyusang,
arogo tenzikertemi anir nitsing
niiburtemi sarasademtsiiba den telok
balalai aser temeim kinungtsu aser
pur medemertemi nungita yariba
ajanga ngutetba lir, ta pelaba o ka

lemsatep.
‘Lanuwa nungi sobaliba
kentenmenu, otstolem aser

yartslingsang ya ni kanga dang
jangra angaziik aser tanii ni kechi
angazika lir, itemji tarutst lanu
asensortem dang asen takar
sobalibaji sayua anitettsi ki
mangdang lir’, ta pai ashi.

‘Tan alima nung luyim aika lir,
anungji, koba luyim nung sudir
sllaka, tom nung tezutanger
metoktsii nikjidong tejangja yur
maneni meranga inyaktsi
ajungshir’, ta pai lanurtem nem
tayongziikba o ka ashi. “Naga
nunger” aser “Aor” ta nimatanga
shitettsiibaji asen ayak ya lir aser
iba ayakji asen sobaliba ajanga
dang shisangtet. Sobaliba ya
kanga tongtibang lir, tani joko
lanurtemi asen ayak mejangjai
odaki, anungji, sobaliba tajungtem
benshia alima den jangyumedema
aotsli asoshi paisa sobaliba
waziika ayutst olen ka shisem.

‘Na bendangli tesem balala
nung liaka, nai ne ayak mejangjara

asenokji samatokba kin rongnung
densemtsii. Tulu azlingbaji kanga
junger, iba den kilemi ano nai asen
sobaliba metettsii merangtsiila,
kechiaser sobalibaji dang asen
maitsi (identity) lir’, ta ashi.
‘Lanurtemi pei sobaliba metsiinga
reta aser azlita tejang tanga bener
odaktsiinir’, ta paisa ayongzuk.

District Culture Officer,
Mokokchung, Yimya-ia mapang
tatsiika agidang, Guru nilngja
mesira Governor’s Award ya mashi
ka nem magtsir, item konang
angutsiibaji temela masi saka
shirnoki kanga meranga inyaker
parnok nem dang agutsur. Anungji,
Guru Rarenbenba-i tanitebelem
mesasai merangba ajanga tani pai
iba konang ya ngutetogo, ta ashi.

Iba ama Guru mesira Award
angutsi atema nai inyaktetba
kulitemji kanga junga riziingtstla
(documentation), aji kanga
tongtibang lir, asenok aikadi
meranger aser sempet liaka kuli
kakettem peria makaba ajanga
menguteter, anungji, documentation-
ji kanga tongtibang lir, ta pai
metetdaktsu.

Guru nidngja angurji Ungma
yimdak teimba lir, anungji, iba
yimtsiing nungi tenzika Ao lima
songjen nung sobaliba kentenmend,
otstiolem, yartsiingsang aser teka
mapa balala inyakba nung ano
temulung tali aglja Ao lima ya
metapenzir arudak tesem ka
kiimdakja aser rongsenren nung
ajungkettsii nikla yur inyaktst paisa
ayongzik.

Kenshiroshir Guru Rarenbenba
ya Ungma yimdak yimsusur ka lir,
pa kinungtsli Imoyangla Jamir
(Longkong tsir), Tslingremi tena
nem jabaso ana den jala ka moaja lir.
Pa ya sobaliba waziika ayutsi
asoshi merangba nibu ka lir.
Lanurtemji tarutsii nilkla ta angateta
pai kongshirtem anidena sobaliba
kentenmeni, otsiolem aser
yartslingsang balala sayur. Pa ya
India lima tesem balala shilem agia
aruba niibu ka. NEZCC kiibok Guru
Shishya Parampara Scheme nungi
pa ya Guru niingja angu. Pa nem
Governor's Award agltsiba ya
sobaliba kentenmeni aser
yartsiingsang luyim tsitsi alakteta
shilem agiba reprangteta
senpettsiiba lir.

POWERGRID

Nagaland (h) TSECL
2. Tariff tejangja:

a)  2019-24 block

METETDAKTSUR
North East Region nung North Eastern Region Strengthening Scheme-XIV
kiibok Transmission tariff for 2019-24 yanglushitsu aser 2024-29 tariff block
atema transmission tariff jangjatst atema petition.

1. Tekalen shia alima Transmission system nung tajangzik angurtem: (a) Assam
Power Distribution Company Limited (b) Meghalaya Power Distribution
Company Limited (c¢) Govemment of Arunachal Pradesh (d) Power and
Electricity Department, Mizoram (f) Electricity Dept. of Puducherry (g) DOP,

Rs. In lakhs

Completion
Cost as on
31.03.2024

Asset

detail | POCO

2019-20 | 2020-21 | 2021-22 | 2022-23 | 2023-24

Revised
AFC
based on
truing up

Asset-1 | 17.05.2023 | 494542

697.95

b) 202429 Block

Rs in lakhs

Completion
Costas on
31.03.2029

Asset
detail

Petition
no

2024-25 | 2025-26 | 2026-27 | 2027-28 | 2028-29

Petition-1 Asset-1 5068.75 AFC

809.75 | 79857 | 782.06 | 763.55 | 742.03

5.
temelenshitst aser tai aputsi lira,

(mesiira Commission indang office

PlatetiOghgrymktsila.
Date: 06.02.2026

4. Determination of tariff atema yangluba application indang copy ka applicant
indang website www.powergrid.in nung inokja lir.
Petition nung aliba determination of tariff atema proposals nung

kati Commission indang e-filing portal ajanga mesura tezilluba nung
Secretary, Central Electricity Regulatory Commission, 6", 7th & 8th floor,
Tower B, World Trade Centre, Naoroji Nagar, New Delhi - 110029 dangi

indang copy ka dener corporate office dang iba sangdong adoker anogo 30

teyari agirtem densema nisung mashi

aliba address mashi dangi) petitioner .

Sd-
General Manager (Commercial)

| PG/CC/Notice-82/Advt-102/2025-26

Website: www.powergrid.in,

POWER GRID CORPORATION OF INDIA LIMITED
(A Government of India Enterprise)
Corp. Off.: Saudamini, Plot No.-2, Sector-29, Gurugram, Haryana-122001
Regd. Off.: B-9, Qutab Institutional Area, Katwaria Sarai, New Delhi- 110016

CIN: L40101DL1989G0I038121

A Maharatna PSU

Tir Mallikarjun Kharge, Congress MP tem- Pramod Tiwari aser Jairam Ramesh na aser DMK
MP, Tiruchi Siva nunger Parliament dak sendakba senden ka amendang tangokba noksa
nung angur.

JaishankaraserRubionati India-USteziingziktep pelaaagiziiker

jembiogo. Linlk anaprongla

New Delhi, Tsuklai/

tatong Tir J D Vance, Rubio,

February 04 (Agencies):
Bodhbarnii Washington nung
India External Affairs Minister,
S Jaishankar-i US Secretary of
State, Marco Rubio ajurua
senden amen aser iba mapang
nungji tenati US aser India na
tsingda shishilembaba dak
sendakba teziingziktep agiba
pelaa agizik.

Jaishankar aser Rubio nati
kanga tongtibang minerals dak
sendakba nung amalitepa
inyaktst atema o lemtepa liasu.

Senden tembangba silen
Jaishankar-i X ajanga, "Tanl
nikongdang US @SecRubio
den senden amen. Kiinati lintik
ana tstingda amalitepa inyakba
onuktem, regional oniktem
aser international ontiktem

nung o lemtepogo,” ta
metetdaktsu.

"India-US Strategic
Partnership kibok

shishilembaba, energy, nuclear,
defence, tongtibang minerals
aser technology atema

kilem oniiktem inyaktsu atema
tekeraba nung senden mena
jembitst bangjemogo,” ta pai
metetdaktsu.

State Department Principal
Deputy otongdar, Tommy
Pigott-ia, "Tir Trump aser Ato
kilonser Modi nati linik ana
tslingda shishilembaba
tezlingziktep agibaji Rubio
aser Jaishankar nati pelaa
agizikogo. Lenir anatisa
rongsenkettziing tsatsu
maongka tasen angutsi aser
energy tsltsi nukjidong
ataloktsii atema democracy
linlk ana tstingda longjemer
inyaktsiiji kanga tongtibang ta
bangjemogo," ta metetdaktsd.

February 2-4 anogotem
nung US semdangba mapang
Jaishankar-i Critical Minerals
Ministerial senden nung shilem
agiba den kilemi US nung
tongti ketdangsertema aika
ajuruogo, ta Ministry of
External Affairs-i metetdaktsi.

Ministerial senden nungji US

Special Assistant to President
of United States & Senior
Director for Global Supply
Chains David Copley aser
Under Secretary of State for
Economic Affairs, Jacob
Helberg nati okila jembia liasu.

2024-25 kim Bihar nung lendong
balala nung nisung 2,547 asu

New Delhi, February 04
(Agencies): 2024-25 kiumslk
nung Bihar nung tzi-mopung dak
sendakba lendong balala nung
nisung 2,547 asll, aser ibaji 2023-
24 kimslk den medemdangra
nisung teimba (400 dak tali)
astiba lir, ta assembly nung
benokba state Economic Survey
nung metetdakja lir.

2024-25 nung Bihar nung
tstingi lendong nung nisung 305
asll aser nisung 29 yirua lias,
mi lendong nung nisung 143 asii
aser tatstk agi nisung 34 as.

Geographical area aser
tstingsang mopung kulitem
ajanga Bihar nung lendong
kanga bulua ataloker; district
teimbaka nung tzimetslng,
menoknok aser yipru lendong
kanga bulua ataloker, iba denji
kilemi tslingsarusa aser mi
lendong ataloker, ta survey
nung shia lir.

Talisa tziimetsting lendong
agi state kiibok south-central
aser south-eastern nung aliba
tesemtem kanga kongshir.

Yakium April ita kija nunga
tstingi lendong nung nisung 90
dak tali asii aser tzlinglu ajanga
kiojen den alu raksaja lias.

Osangbener den jembidang
Disaster Management
Department Secretary,
Chandrashekhar Singh-i, "Bihar
nung tzimetslng, tstingsarusa,
tstingi aser yipru lendong kanga
bulua atalokba nung ajemdaker
state  sorkari lendong
nokdangtsi atema nendaka
inyaker aser takoksa anguba
kibongtem nem teyari agutsur,"
ta metetdakts.

Paisa, Bihar State Disaster
Management Authority
(BSDMA)-i nlburtem nem
lendong balala indang
rajemdaktsttsi atema state
tesem ajaklen awareness
campaign agits(, ta ashi.

"Lendong atema renema
alitst asoshi kaketshirtem nem
angazikdaktsitsu nukjidong
nung onoki iba awareness
campaign ya school tem nunga
agitsi," ta paisa shisem.

Temang mejungi aliba nung ajemdaker Wangchuk chioktsila; SC

New Delhi, Tsuklai/February
04 (Agencies): Bodhbarni
Supreme Court-i Centre sorkar
dang, takoktsii dang sira
climate activist Sonam
Wangchuk temang mejungi aliba
nung ajemdaker pa chioktstila,
ta metetdakts.

Justices- Aravind Kumar
aser P. B. Varale nati akiimba
bench-i, Wangchuk health
report ji majung, ta shia Centre
atema ken o jembitstr additional
solicitor general K. M. Nataraj
dang iba dak sendakba nung
ajemdaker inyaksangshitsi
tuyu.

Bench-i, "Pa aputsu atema
yakim September 26 ni

Yak(im Maoists telungpur 364 tepsetaser 2,337-isurrenderasii

New Delhi, Tsuklai/February 04
(Agencies): Yakim security sepaitemi
linlk tesem balala nung Maoists
telungpur 364 tepset, Maoists 1,022 apu
aser 2,337-ibo sepaitem matsiingdang
surrender siiogo, ta Mongolbarni Union
home ministry-i Lok Sabha senden
nung metetdaktsu.

Linik nung Left-wing extremism
(LWE) dak sendakba nung
tastingdangba balala langziidang junior
home minister Nityanand Rai-i, 2019
kim Maoists dak sendakba rara
tatalokba district 61 nung liasu, ajistiaka
yakimbo district 32 nung dang liasu, ta
metetdaktsu.

Paisa, 2019 kum item ama tatalokba
ya police stations 245 kibok ataloka
liasl saka yakimbo police station 119
kibok atalok, ta ashi.

2010 kim Maoists dak sendakba
rara 1,936 liast saka 2025 kiim nungbo
tatalokba 234 dang liasu, aser ibaji
shilem 88 agi tajemba akimba lir, ta
paisa metetdaktsu.

Tesliiba kiim ka tsiingda Maoists
nung tongti ketdangser 10 dak tali

tepsetogo aser parnok rongnung No. 1
Nambala Keshava Rao (Basavaraju)
densema liasil. Basavaraju ya politburo
(PB) aser central committee (CC)
ziingsem ka liasul. 2025 kiim nungi 2026
kiim tetenziklen tashi nung Basabaraju
densema Central Committee ziingsem
12 tepsetogo.

2019 kim nungi tenziika peisasa
surrender astr Maoists telungpurtem
nem senotsl aika agutsir, aser ibaji
ajanga tangbo aikati surrender asir.

2019 kiim nungi tenziika tang tashi
nung Maoists 5,880-i surrender stiogo
aser iba nungji 2025 kim kija nung
surrender asir 2,337 densema lir.

2019 kiim nungi tenziika tang tashi
nung Maoists 7,409 puogo aser iba
nungji takiim January 1 nungi January
15 tsilingda kija nung Maoists 18 apuba
densema lir.

2018 kiim Maoists-i timtem ag(itsiiba
district 126 liasu saka tangbo Maoists-i
timtem agutsiba district 8 dang klimogo.

Centre sorkari takim March 31 tashi
nungbo Maoists meshimeshia
samatsitsi nlkjidong yur inyaker.

tetuyuba agutsiba silen ita
pongu ajunger. Pua alisang
temang mejungi alibaji
shisadangtsiila. Onoki
reprangdangba report apibo pa
temang majung. Tain akimba
dak sendakba timtem kar lir.
Sorkari ibaji shisadangtsi akok
asl," ta metetdakts.

Ajioda sorkar teniing nung
ken o jembits(r, Nataraj-i court
dang pa ibaji tim
ketdangsertem nem
metetdaktsutsi, ta ashi.

Ken o angadangba mapang
nung additional solicitor
general-i, yakiim Leh nung rara
adokdaktsiibaji Wangchuk
ajanga lir, ta metetdakja liast.

Yakim Leh nung longkak
aitba mapang nung nisung pezi
asll aser 161 yirua liasd.

dorel a5 Canara Bank <A

I F sovmie synaicate |

(A Government

of India Undertaking)

Securitisation and Reconstruction of Financial Assets and Enforcement of Security Interest
Act, 2002 aser Security Interest (Enforcement) Rules, 2002 kiibok Rules 8(6) nung ajemdaker
mebelenshitetba kiojen E-auction ajanga ayoktsii Notice agutsur.

Nataraj-i, "Pai jembiba o
aser ajungmesoba ajanga rara
adok. Pai shilem agia meliaka
pai telok ka ajungmesoa liasu.
Pa aitsutsi atema iba jagi
teperi," ta metetdakja lias.

Iba ken o ya Brihostibarnia
angadangtsu.

Mongolbarniia Centre aser
Union Territory of Ladakh
administration-i Supreme Court
dang, arrtstlen aliba tesem
nung tensa raksadaktsutsu
atema nlburtem ajungshiba
asoshi Wangchuk apu, ta
metetdakja lias.

Hombarn(a Centre-i, Nepal
aser Bangladesh na nung
atalokba ama atalokdaktsutsi
atema Wangchuk-i Gen Z
lanurtem  ajungshi, ta
metetdakja liasi.

SPLSD Asset Recovery Management Branch (D.P.- 7259),

2nd Floor, Dee Bee Grande, 6 Mile, Panjabari Road,
Guwahati- 781022, E-mail- cb7259@canarabank.com

KIOJEN AYOKTSU NOTICE

Public aser talisa sen apur (tem) aser Guarantor(tem) dang ya sangdonger, Secured Creditor dang mortgaged/
charged sua aliba tstinglanglen shia aliba kiojen ya Canara Bank nung Authorised Officer-i agiadokogo aser
Canara Bank indang Branch-i sen apur & Guarantor dang nungi sentsiih alangziktsu atema "Kong alir yamaji"
aser "Kechisa aliar ajak" basis nung 24/02/2026 nung ayoktsi. Earnest Money Deposit (EMD) ji 24/02/2026
anogo tashi nung aniingdang 11:00 ako tashi nungbosa agitsitsila. Auction ji website: https://baanknet.com.

nung "Online E-auctioning" ajanga asutsu.

Auction anogo aser mapang: 24.02.2026 anogo nung aniingdang 11:00 ako nungi nikongdang 01:00
ako tstingda (Sale metembang tashi minute pongungu (5) mapang atstlangtsi).

Branch, sen apur/guarantor, liability, kiojen osang aser EMD, reserve price osang tejangja:

Name & Address of
Secured Creditor/

Name of Borrower /
Partner / Guarantor

Brief Description
of Immovable Property

(A) Total Liabilities (Rs.):
(B) Reserve Price (Rs.):

Branch (C)EMD (Rs.):
(D) Increment Amount (Rs.):
Specialised ARM|SHINIHO  KAKHETO|Land measuring 1 Bigha 02 Katha 10 | (A) 330.52 Lakh
Branch, Guwahati | JAKHALU Lechas (200ft * 180ft = 36000.00 Sqft)

2nd Floor, Dee Bee
Grande, Panjabari
Road, Six Mile,
Guwahati- 781022.

S/o Shinino, Marble and
Granite House,

Purana Bazaar, Kohima
Road, Dimapur,
Nagaland, PIN-797112

25.05.2012

Holiheli.

situated at Thilixu, 3rd Mile, Block- IV, Bye
Lane 5 under Revenue Circle- Dimapur,
Dist.- Dimapur, Nagaland in the name of Mr.
Shiniho Kakheto Jakhalu.

As per land allotment order SI. No. 90 dated

Bounded as under:- North: Approach Road,
South: Fishery, East: Paddy Field, West:

(B) 985.24 Lakh
(C) 98.53 Lakh
(D) 1.00 Lakh

Iba sale dak sendakba nung osang tejangja atema Canara Bank indang website
(www.canarabank.com) link "E-Auction” nung reprangang mesira Branch Head of Specialized
ARM Branch, Guwabhati, 2nd Floor, Dee Bee Grande, Panjabari Road, Six Mile, Guwahati, PIN-
781022 den office mapang Contact No. +91-9971343295 ajanga tongtepratepang.

Date: 04/02/2026
Place: Guwahati

Sd/- Authorised Officer

Manipur stingjemtettsi na ?

Um ka shi ‘President’s Rule ‘ nung yua atar, tang
KManipur nung ano state assembly election agitsu
kim ka shi lia center government-i Manipur
government kiimtetshitsiiogo. Iba government yabo junga
ao nunga kiim ka shi asoshi dang asutsu aser iba kiim ka
tslingda ajanga aotsiiba mapangba ya Manipur state asoshi
kanga tongtibang aser tasak mapang ka astitsil. Atangji, tang
government tasen kiimshiba nung Meitei nunger ka Chief
minister den Naga nunger ka aser Kuki nunger ka ta Deputy
Chief minister kimdaktslbaji Manipur nung tongtibang kin
asemprongla nem maongka aglja ayimjema inyakba mapa
ka lir. Iba jagi Manipur nung kin asemprongla mulung
anislingziika testiba mapang atalokba lendong mapatem
ajak amadoker longjemshitst teimla nung, center
government-ia shisa kaa inyakogo ta bilemer. Ajisliaka,
Meitei nunger o Naga nunger naji yutsir, Kuki nunger
tantingba MLA-tem jagi parnok rongnungi Deputy chief
minister ka shimba nungji temulung stir Manipur governmet
tasenba nungji adentsii asii madentsu ta astiba maparen
agi Manipur tasenba govermment takiim bendangtsu.
Atangji, Manipur ya akhidang nungi mesilingjemtetba lima
ka lir. Iba state nung Meitei, Naga aser Kuki nunger ajungai
pei pei yimten temeten bushir, iba jagi Manipur state kija
nung yimten temeten bushir telongpur telok metsi shi lir.
Aji oda, Meitei, Naga aser Kuki kin asem rongnunga anata
putepa mali. Aji oda, tangbo Manipur nung Meitei nunger o
Naga nunger na puteper amai saka aji Meitei nunger o Kuki
nunger na raraba ajanga tena puteperba dang lir. Ashi, kim
ishika jakdangbo Naga nunger yimten temeten bushir
NSCN-IM telok o India government na tslingda alima ajunga
nung yimjung alitsii ken o renemba mapangbo, Manipur
nungbo NSCN-IM den yimjung malitsu ta longkak aitdang
government meyong kiojen rongdokba aser ast-ama
lendong atalokba asenokia ngua aruogo. Aji oda, ano 2023
kim May ita asem ni Kuki aser Naga nunger lanurtemi
Meitei nungertem nem Scheduked Tribe jenjang
magutsitsila ta longkak aita lokti senden aliba anogo nung,
kodakirnakasur, Naga nunger yutstir Meitei aser Kuki nunger
na tsiingda-ang rara adok aser Imphal lenden nung Kuki
nunger melitettsiisa lendong tulu atalokba ajanga, Kuki
nunger MLA-tema Manipur tatar sendenia dena
moutettsiisa akimba agi, alima tensa tia siingjema
mekimdaktsiitet ser kiim ka jakdang, Chief minister inyaka
alisang N.Biren Singh menden nungi alu aser government
anener President’s Rule arutsiisa akiim. Aji oda, 2023 kiim
May 3 nii nungi tenziika Meitei aser Kuki nunger na tsiingda
rara adokba lendong nung nisung 260 dak tali astiba osang
lir aser kiojen ajak rongdoktsur talidak makaba pur tang
tashi nisung meyirijang aika tesem balala nung jenoka lir.
Iba ama tensa tia ka nung, Kuki-Zo purtemi joko Manipur
state kiibok melii parnoka par yimten balaka raziika orr
Union Territory jenjang nung lindr. Atangji, Kuki nungertem
asoshi tanaben Imphal lenden bushia oa alitsiubaji
tarendaktstika kiimogo aser Meitei nungertem asoshia Kuki
nunger aliba tesem nung alitsiibaji tajidaktsiika kiimogo. Iba
ama kati ka dak temulung melemtep ser kati ka tstibua aliba
tensa tia mestingjemtet tashi, akhi ama Manipur state
government maparen shitak tenzilkabo moutettsi. Iba denji
ano, Kuki-Zo teloki Maniour nung Kuki nunger MLA shinga
tang kimtetshiba Manipur government nungji madentsi
takangba ken o kanga sashia agja lir. Aji oda, Kuki nunger
MLA-temi par kin telok o ji akiyaa moutettst sudi. Atangji,
Manipur state assembly election agitst, joko, kiim ka dang
alinungji, aji arishia center nung BJP teloki aniba government-
i Manipur government kiimtetshitsu stdi. Ajistiaka, Manipur
nung alirtem asoshibo state government akimtsibaji
tongtibang mastii saka kin o kin na tslingda aser nisungtem
rongnung taitoktepa putepshiba mapangang ka niingdaker.
Iba ama mapang tajung ka meyanglutet tashibo, 2023 May
tashi nung aliba kasa Manipur state amabosa shia marutettsd.

OLENMSABANG

"MANOKSHIBA LUNG

~ Sakurepla Longkumer

(Iba Yimdangjem otsi ya Tir Yimyim aser Bookipedia nati ayongba
toktep nung shilem agirtem)

1. Tesanem Kkibong : Iba runem yabo onsara bala kati junga
menemer to , Ya kechi runem? Aon balaka asor asii? Temang nung
inokba terunem oset asii? Mesura alima talang nungi bener aruba
naro balaka nungi terunem adokerba ast? Yamai junga menemer
Nnu ta anasa aliba ki balala nungi ola adokba angashi. Ya tanga kecha
masu saka Taochilar kibong runem adokerba liasu.

Taochila ya Medemba aser Ashila na jala tantsula lir. La tenu
tetsUr ka aser tebur chanu ka lir. Par kibong ya nubur ajaki nikshiba
Khristan kibong tajung ka liast. Taochir kibong nungi nuabur jenti
tansutsti masi saka tatishitst tajung jenti nguteta litetba kibong
ka liast. Tebui anir parnok ajaki Tsiingrem meim aser arogo nunga
zungsem tajung kaka liasu. Lar kibongi ajak den putepa aser jungtepa
aliba yong ajaki saklok aser meim. Tsuraburi tajung inyaka sayu
nung, tanurtemi aji angazuka pei aliba aser adenba lokti ajak nung
yimya awashi tajungtiba agi awa oa benshi aser yamaji ali. NUburtemi
Taochir kibong dak yabo Tsungremer remso ya iba Kibong
meyangerdang nungi kaor liast sudi ta sa kibok nung jembitep,
kechiyong lar kibongji alimai dang junger ta masu saka Tsungremia
onsara junger ta shitettstisa lar kibongi junga litet. Taochila tebu
tangar kubok staka itasen tera jagi kibong tebok peria mesur aser
iba den tetsui kidang kibong nung tesingmangtsi junga
ketdangsuba agi, lar kibong tulur takar ama mesutaka, kent danga
tebok taziing memejangdang aser sentst kecha maliasu. Tsuraburi
kechi agi peridaktsudir iba jagi jala nulatem tenuk sunger liasu
aser tsurabur anati chirnur tajung asem moatstiba atema TsUngrem
nem tenungsang teti aguja liast. Lar kibong omenji Germany
nunger theologian kati ztluba "If the only prayer you ever say in
your entire life is thank you, that will be enough(Takim tepiyong
ne sarasadem onukji kanga pelar dang sura aji teperi)" nung
ajemdaker kechi tensa arudir aruaka, asen kibongibo Tsingrem
teniing sangjen dang asangtsu ta tsuraburi anir kibong ajaki ali.
Saka iba kibong dangi yakta alima nung aikatibo majangshiba
tsingsak mopung tulu ka arua Taochilar kibong anoksatsutsu ta
shingai ya yimdangi marui liasu.

Yamai ya ataloker nu? Anepdang zuingia Taochi tebu ain kati aotsu
atema kibong ajak yakta saaker pa atema ilonga aritep. Tetsl
soruchioker, tanur asem tebu dang ainlen nungi kidangi shilangdang
nangzukba ama tsiingsem alir arutsttsu shijen ashir ta lar kibongji
aritep. Chi chiyunger kulen, tsurabur ana aser chirnurtem
sarasademer kulen tebu parnok nungi pila ain jagi ao. Joko school-
i aotsU mapang atonger asiinung yakta tanur asemji renemer kulen
tetsui parnok school bus nungji yok. Akhi ama, tetst ka teinyaktsui
mapatemji tenzika Ashilai ki mapa inyaktst tenzuk. Mapa inyaka
alidang kidangi kodanga mengudangba tetsur ka Ashilar kidangi
aru. ldangji tetsti nisung tasen suaka, pelaa agizuk aser la mapa
inyaka aliba ajak toktstr la denji amen. Tetsurla jagi la tenungji
Ajungla ta ashi aser ano Ashilai kecha melangzidang yakta dang
Ajungla jagi la ya Taochila tebu den joko mapang tatsuka medemer
aser la mashisa lir aser tanurji Medemba indang ta ashi. Ashilai
ibaji angashia kinungboi la mesushir ta bilem saka kodang la madang
aliba tetsurla tejak nung lai ranglok, atangji ya mesushir masu saka
shitakba ta lai yimdangi aru. Ashila temulung raksabaji balakati
liasU saka lai ibaji aremzuker Ajungla dang iba oji shinga danga
mashitst saka kinungbo arur tena tstingda o tatsu talang ajak jembir
kalen lar asem tesendaktep ya bendangtsu ta shir lai Ajunglaji kidang
nungi aotst mepishi. Ajunglai aji angashia kecha melangzui dang
ayazuka ao. Ashilai kecha masi amai dang ki mapa inyaktst tenztuk
saka la temulung animestngzuki ajeptzi tenzuk. Lai Tsingrem dang
lai angashiba khuret tuluji shia ajep. Idangji Medembai pa tongogo
ta ashitst phone aru aser lai agizika pelaseta dang jembi. Ashila
temulung raksaaka lai kinungbo den pelaa dang jembir phone-ji
asep. Ashilai Ajungla dang shinga danga tebuba tena tstingda
medembaji mashitsu ta shir yokbaji tanga kecha agia masu saka
Ashilai lar kibong meraksanuiba yong liasa.

(Maneni asung adok nung...)

Iba Olemsabang nung lemsaba ken-o aser shisatst ya iba ocet zuluri

bilemba ken-o ama taziingeri angateta agitsu mepishir

Washingtonnung International Religious Freedom sendenkaogo

o @SSummit

2026

February 02, 2026 U Washington D.C nung International Freedom Summit nung Knox
Thames, Melissa Rogers, Jordan Sekulow aser Ahmed Shaheed nungeri shisa lemsatepba
mapang tangokba noksa nung angur.

February 05, 2026: February
2-3 anogotem nung Washington
D.C nung 6buba International
Religious Freedom (IRF)
senden ayongziika kaogo.

Alima tesem balala nung
yimsu dak sendakba
tenokdangba balala aser yimsi
nung ajemdaker reshikangshiba
kanga bulua akiimba mapang ka
nung iba senden amen.

Takiim iba senden nung Asia
nungia Khristantem, Muslim
nungertem, Buddhists aser
Hindu densema yimsi balala
nungi lenirtem aika aden.

Tang alima nung yimsi
temeden kanga nokdangba
tesem tamajungtibaji Asia lir.

Iba senden nung yimsi
temeden atema inyakertem,
yimsi lenirtem aser mongintem
noklang aika den jembidang
IRF Summit co-chair aser
Lantos Foundation for Human
Rights Tir, Dr. Katrina Lantos
Swett-i, international religious
freedom movement ya tang
kanga tongtibang tesem ka nung
nokdaka lir, ta ashi.

Laisa, "Iba ya mapang
tajungtiba dang masl mapang
tamajungtiba-a lir. Kechiyong
yims( temeden atema kanga
meranga inyakba den kilemi
tamangertemia yamaji
reshikangshi  tamajungba
ajangshir," ta ashi.

"Tang alima nung nitsiing
teimbaka yimsi temeden
nokdangba aser amokmerenba
liniktem aser regions nung lidar,"
ta lai ashi.

Anogo ananl senden nung
organization 90 dak tema nungi
ziingsemtem aden.

IRF Summit Co-chair aser
taoba mapang IRF nung US
ambassador-at-large inyaksang,
Sam Brownback-i, "Asenok
movement ya alima tesem
ajaklen movement ka lir aser iba
ya alima tesem balala nung tashi
alia amshir yimsstrtemi tsubur,
kechiyong asenok melungjangji
temeden lir. Parnoki raraba
tayimtsli abenba rong mesira
nuclear hadir dang nungibo
tamangba yimsu temeden
tetsububa," ta ashi.

IRF Summit ya 2021 kim
tenzika liast aser iba senden

akaba niikjidong ya alima tesem
ajaklen tamangba yimsi temeden
ajungkettsitst atema lir.

IRF Summit ayongzikertemi
ashiba agi, tang alima nung
nutsting shilem 80 aliba lintiiktem
nungbo sorkar mesira lokti
balalai yimsi temeden
nokdanger, aser testiba kim
ishika tsiingda yimsl temeden
jenjang ano tamajungba dang
kiimogo.

Iba summit ya 2021 kim
agizukba charter ka nung
amenoka lir, koba ajanga yimsi
temeden ya meimchir temeden
ka aser iba ya meimchir
akhlimket nung tera-yanga lir ta
zlingshir. Yims( temeden ya
Universal Declaration of
Human Rights kibok Arrla 18
densema International
ozlingtem ajanga kiimziker.

Iba charter ajanga
sorkartem, yims( tentettem aser

lokti tentettem dang nisung ajak
nem yimsl temeden agtsutsu
atema inyaktsi ajungshir.

Iba wadang nung timtem
aika lir, ajistiaka yims( temeden
atema inyakba tashitaitba
kiimdar, anungji yims( temeden
ajungkettsutsi atema telok ajak
ziingoka longjemer inyaktsiila,
ta parnoki bangjemogo.

IRF  summit nungsa
meimchir temeden atema
inyaker aser kaketzllur Knox
Thames leniba nung shisa
lemsatep sentong ka agi. Iba
sentong nungji lawyer Melissa
Rogers, American Center for
Law and Justice director Jordan
Sekulow aser University of
Essex nung professor Ahmed
Shaheed nungeri shilem agia
liast. Parnoki alima tesem
balala nung yimsi
ajungkettsutsi onilk nung shisa
lemsatep.

ANOGO ABEN TSUNGREM DEN

O nung masu ain nung

Kechiyong Tsuingrem yimli O nung mast ain nung
lir. 1 Korint 4:20.

Mezung arogotem nung Pauli pa mapa nung
tashishitepba aika ajurua liasu. Pa anemer kar
Korint yimli ama sema ao aser Pauli shidak
meinyaker ta jembi. Mapang ajak nung Paul
anema jembiba nung amangtsu tamangertem
mesuzuk.

Tsungrem senso chichiba tetendangbaji
temestzikba O masu saka pa takim nung
tanelaren ainji lir ta Pauli bilemtetdaktst. Pauli
tsiingrosonga mejembir ta kari jembiba Pauli
meteta liast (2 Korint 10:10). Aji saka parnoki
pa takim nung Tsungremer ain indang parnoki
masungdang. Nisung aika temulung meyipba
aser pa mapa nung arogo aika tenteta aoba pai
ngua liast. Tsiingremi pa amshia aika aneptsu
aser tast nungia shia arudaktsu. Tsiingrosong
O mesukshii Tsiingrem aruba Pa O tem nung
tanela ain aser tashi kuta liasu.

Tsungrem indang parnok tebilemba agi na
mesluzuktsu nai aika ajurutsi. Parnoki
jangratemtsuika jembitsu. Parnoki noksa yanglua
parnok ontiktem agutsutsi saka parnok O tagitsi
asl masu tetendangbaji parnok takim nung
tanelaren ainji lir. Nisung kati Khristan
tesayuba raa jembir saka pa dak temenen
inyakba yimya pa O tem pai meziingmeshir.
Nisung kati Tsiingrem ain indang jembir, saka
patakiim nung takok anguba indang kuli mekara
paZla O tem taziingla lir. Khristan takiim ka
indang jembitst temelaba saka alitst tasakba

lir.

astingdangang.

Nai temeshiba mesuka sayur saka iba tashiji
magizuki lir (2 Timoti 3:5). Tsingrem dang ne
temenen nungi meruktettsutst aser ain
sayutettsisa pa tanela tashi

indang

February 05, 2026 Mission
lenir Chris Melville, Bible
Society Australia (BSA) nung
CEO shimogo; Melville ya
tesliba ita trok tashi BSA nung
Interim CEO inyaka aruogo.

Melville-i, "Ki nem iba
khuret agitsiba atema ni
ajemalushir. Asenok atema
maongka tulutibaji Arogo aser
zlingsemtem tenziktsl atema
lir, koba ajanga nisung teimtiba

nem Tslngrem O
zingdaktsitettsd," ta
metetdaktsu.

"Laishiba lapokba nung
nisungtem den yaritepba aser
par oshi nung zlngdaktsibaji
asenok atema tongti mapa lir,"
ta pai ashi.

"Oshi tsiingtsu tetsuikdaktsti
aliba dang masl saka tang

nisung pongu shia nungi katibo
pei oshi nung Laishiba angutsu
atadar aser nisung million 129
ket nung Laishiba mali, anungji
Laishiba nlingdakbaji ulura. Ibaji
ajanga asenok mission
ajungmesor," ta pai ashi.

Melville-isa, "Maongka aliba
dak alia tongtibang
tayongzikbatem-a lir, aser ibaji
ajanga tarutst nung BSA len
tuyutsd," ta ashi.

"Alima nung Laishiba
niingdakertem jenti lir aser aser
iba ningdak peridaktsitsuji
tayongzukba tulutiba lir. Nisung
ajak ket nung Laishiba alitsi
atema maneni lenmang bushits(
asoshi sempet ajak kanga shisa
kaa amshitsula," ta pai ashi.

"Timtem rongnung Kkaji
awareness lir. Australia nunger

aikati Laishibaji tesem ajaklen
lir amai bilemer, ajistiaka alima
tesem balala aser yangia nisung
million aika ket nung Laishiba
mali. Tang tashi nisung aikati
Laishiba angutsii atema
tetslikdakts ajangshir,” ta pai
ashi.

Nikjidong ataloktsu atema
longjemer tasen purapiteta
inyaktsi nungdak, ta shia
Melville-i,

"Nisungtem nem Laishiba
zlingdaktsitsisa technology
ajanga asenok nem lenmang
tasen aika agutsliogo, talisa
Laishiba nokdangba tesemtem
nung alirtem vyaritettsisa
lenmang tasen lir. Nisungtem
nem Laishiba zlngdakja
Tsingrem O ajanga teimla
ngudaktsitsi asoshi inyakba
maparen ya asenok Kijai
meinyaker saka Arogotem,
agencies aser temelungertem
den senteper inyaker," ta pai
metetdaktsu.

BSA Board Chair, Andrew
Wiseman-i, iba organization
lenitsii atema Melville ya
tetemsu lenir ka ta Board-i
amanger, ta metetdaktsd.

Wiseman-isa, "Chris-i kiim
aika Bible Society indang
mission wadang nung kanga
nendaka inyaka aruogo aser

Mission Ienerhrls Melville Bible SocietyAustralia (BSA) CEO shim

CEO menden atema shimba
maparen inyakba mapang
piyong BSA len anitsu atema
pa tetemsi ta onoki jangjateta
lias," ta metetdaktsu.

"Interim CEO ka ama Chris
mapang nung inyakba
mapatem atema pa dang pelar
aser maneni pa lenisiiba nung
iba wadang koka inyaktsi
tamang akar," ta paisa shisem.

Melville ya kiim 21 tashi
Bible Society Australia nung
inyakogo, iba mapang nungji
pai mission asalentong,
international partnerships aser
linuk telung nung inyakba
ministry nung tongti shilem agia
aruogo.

Tang pa lenisiba nung
BSA-i global Bible agencies
balala den inyaktsi aser
Laishiba meyipzikba aser
alemba maparen atema
organisations aser Arogotem
den longjemer inyaktsu.

Melville-i, "Organisation-i
maneni tasen purapiteta
inyaktsu. Onoki mapa tasen
aika merangtsi aser Arogotem/
partners den longjemer
inyaktsl. Yangi Australia nung
aser alima tesem balala nung
nisungtem nem Tslngrem O
metetdaktsitsi atema onoki
inyakts(," ta metetdaktsu.




6 TIR YIMYIM, DIMAPUR

ROGONU (FRIDAY)

TSUKLAI (FEBRUARY) 06, 2026

AO OSHI ANGAZUKDAK:

TANU ANGAZUKTSUBA OJANG

Tzulangshishi
course)

Tzlleplo

(adj) ayong nung tzi yima aliba len melenshiba (change of river
* TzUmetsiing agi ayongtem nung tzulangshishi ataloker .

(n) tz nung aliba leplo (water cockroach)
* Tzlleploi tz manung ayimer.

Tir Yimyim

OLONG PAITEP # 7406

TIPLEN :
1. Yiar, 3. Tesola, 7. Yimra,

8. Tangar, 9. Peria, 10. Tanur,
11. Tasen, 13. Lemjem, 15. Tambu,

16. Khuret, 17. Sang.

1 2 3 4
5 6
7
8
9
10 11
12 13
14
15
16
O
TIPLEN LANGTSUNGLEN
2. Auonungchiyongtsiiasenba - 1.Lenmang ()
5 M b . 2. Aorkidong ka teniing -(6)
-Mangyimba mapang -®) 3. Tenarong maten -(6)
7.0 tamendakdak @14 g -(3)
8.Peidak malangba -(7) | 6. Mopung apodoka
10. Juli -(7) ola adokdaktsiiba -(3)
12. Sen ayudak -0 9. Tongtipang tagitsti -(7)
o 10. Menungra bilem -(6)
14. Teniik agi ajitet -(4) 11. Aiir 6)
15. Tamajung akim -® |13 s k -(3)
16. Apuso - 14.7T___r -(3)

OLONG PAITEP # 7405 TELANGZUBA

LANGTSUNGLEN :

1. Yimti, 2. Amen, 4. Shiner,

5. Alaka, 6. Satan, 9. Putet,

10. Tembar, 11. Tatok, 12. Amang,

14. Jala.

J

India nunger niingtugu tennis asayar Yuki Bhambri-i pa
indang career nung aliziing tasen ka tongteta pa tawa sayaba
ATP doubles rankings nung world No. 20 kiimogo. Pa ya
Rohan Bopanna stilen Top 20 atongba India nunger tebur
tarep asayar meziingbuba kiimogo.

T e e ]

Tanur ascba anogo nung salem osang den noksa
Tentng, Kum, School,

angati adokdaktsuntra -
Talidak & salem osang

jelia e-mail

1. Tenfifng: .o
2. Tasobaanogo: .........cc.oeeeeenennnn
3. KUM.  ececcecssemsessaes

5. School
6. Talidak

7. SAlemnl OSAILZ © oiiriieraiiiiieaicee e eeetee e e e aa e e e

tejangja zulur, noksa
(photograph - any size) ka den anogo 3 mesira 4
1 tiryimyim@gmail.com nung yokang
mesura Tir Yimyim bureau tem nung agijang.

Tepela
Tasoba Anogo

-

N

o

Gogoi-1 Assam CM dang nilburtemmatsingdang nokdaktst ayongzik

Assam Chief Minister Himanta Biswa Sarma & Assam Congress tir Gaurav Gogoi

Guwahati, Tstklai/February 5
(Agencies): Assam Congress
tir Gaurav Gogoi-i, par party pur
osangbenertem den
sensaksemba sentong agiba
stllen nliburtem nungi pila alitst
merangba atema Chief Minister
Himanta Biswa Sarma aitstiogo.

Gogoi-i sangdong ka ajanga
ashiba agi, osangbenertem den
sensaksemba mapang
aibelentem jungkai
adokdaktstiogo aser Chief
Minister indang rongsen aser
inyakyim meshitakbatem yakta
Assam nung alirtem nem
metetdaktsitsu.

Paisa, Chief Minister dang
jenshia senzitsii melena "public
opinion" okadak par party den
tokteptsl ayongziikogo.

Gogoi-i X ajanga, "tanii onok
press conference ajanga
Himanta Biswa Sarma
tsibudaktsiiba ya tejangja. Pa
ochi mashi inyakyim aser pa
rongsen indang yakta osang
tejangja Assam nung yimtsing
ajak nem metetdaktsitsi. Pai
tast itra atstikshishia senziitsu
melena onok den 'public opinion'
okadak raratsiila," ta ashi

Bodhbarni Congress
headquarters, Rajiv Bhawan,
nung osangbenertem den
sensaksemba sentong ka agiba
stilen Gogoi-i iba olen lemsatepa
liasti. Gogoi-i ashiba agi, Sarma
aser par kibongi oziing alema
Assam kiibok tesem balala nung
ali bigha 12,000 shi kibur kiimogo.
Paisa, party telung nung

bushislingdangba silen iba ya
ngutet aser bushisiingdang
maneni sudar, ta ashi.

Gogoi-i state ajunga nung
Chief Minister indang kiojen tem
asadanga aotsu asoshi tetuyuba
agutstiogo.

Gogoi-sa, Sarma-i pai ali
atsiingyonga aoba ken o ya
mejembidaktsiitsti atema Gogoi
ya Pakistan den sendaktepa lir
ta jembir, ta ashi.

Kasa mapang nung APCC
media department mendenbuba
Bedabrata Bora-i ashiba agi,
party indang website mapang
tatsiika atema hack ast aser
website nung "HBS 2.0," ta
display sua liasi. Paisa, iba
inyakyim ya BJP indang IT cell
dak tai tongloktstiogo.

Mizoram cabinet-i Indo-Myanmar arrts(i atsl atstiba anemba nenshi

Aizawl, Tsuklai/February 5
(Agencies): Mizoram cabinet-
i, India aser Myanmar na aartsi
nung atst atstts atema
Centre-i benoker aliba anemba
nenshia metetdaktsiiogo, saka
iba inyakyim nokdangtsi atema
state ket nung temziing oziing
kibok kecha tasli mali, ta
ketdangs(r kati ashi.

Chief Minister Lalduhoma-i
anir Bodhbarnu senden ka
amenba mapang Council of
Ministers-i, state nung
international arrtsi km 510 aliba
ya atsutsl asoshi Mizoram-i
memulungi aruba nenshia
metetdaktsliogo. Atsu atsiiba
ajanga lokti libaren nung
tetstikdaktst adoktsu, ta shia
arudar.

Kasa mapang nung cabinet-
i, arrtsi achaayangtsu ya
Constitution Union List kiiboki
aiter ta agiziker aser iba ajanga
ken o dak sendakba nung state

sorkar tashi ajema kiimdaktsur.

"Cabinet-i atsu atsutsi
benoker aliba taocba mapang
ama maneni anemer. Ajistiaka
arrtsi achaayangtsi ya Central
ken o asuinung, state sorkar ket
nung iba inyakyim nokdaktsu
asoshi tashi mali,” ta
ketdangsiri ashi.

2024 kim February ita
Mizoram Assembly nung, atsl
atsutsu aser Free Movement
Regime (FMR) agintsi benokba
anemtsili asoshi ajaki mulunga
bangziing ka agizkba siilen tang
sorkari parnok tamendakdak
nenshia metetdaktsiiogo.

Mizo Zirlai Pawl (MZP)
aser Zo Reunification
Organisation (ZORO) amala
lokti tentetemi nongshiba
ajanga cabinet-i iba telemtetba
agiogo. January 16 ni Ato
Kilonser nem tezilluba nung
takhangba ka agutsiiba nung
lokti tentettem yagi atsii atsutsi

asoshi benoker aliba yagi
lisopurtem temeden dak
sendakba nung US-i
sangdonger aliba anemer, ta
shia liasil. Iba UN sangdong
ajanga international arrtsi agi
indigenous lokti piladaktsur
aliba kiimziika ayur.

Parnokisa, atsi atsuba
ajanga arrtsi anatstlen aliba
Mizo nungertem tsiingda
telemdang adokdaktsitsu, ta
ashi.

Centre-i 2024  kim
December ita FMR aginja
inyakyim tasen benokba suilen
iba ken o ya talistioki ia agidar.
Taoba mapang inyakyim nung
linik balala nung siiaka kasa
kin nungi nliburtem arrtsi
adena kim 16 tashibo visas
mendeni senzutst mela liasu,
aser iba ajanga sobaliba,
rongsenketziing aser lokti
libaliro wazika ayutsl asoshi
teyari agUtslogo.

Manipur nung alia acer 220 nung poppy tsiintia aliba raksatsii

Imphal, Tsuklai/February 5
(Agencies): Sepai aser sorkar
agency temi taoba ghonda 48
tstingda Manipur kilbok Ukhrul
district nung oziing alema ali
acre 220 nung poppy tsunla
aliba raksatsliogo aser alu
jendang 30 raksatsliogo, ta
ketdangslrtemi Brehostibarn
metetdaktsu.

Iba meita aoba sentong ya
poppy mener arutsi mapang
shitak nung tesem ana nung
benoka inyaka liasu.

Iba team yagi bush cutters
amshia poppy tamentem

raksatsu, herbicide rakloktsu
aser latex agiziikba nokdangtsi
atema alu rongtokja lias(.

Manipur sorkar aser central
force tem longjemer iba district
nung temesepba mozl dak
sendakba inyakyimtem
nokdangtsii atema poppy
arutsu aliba alutem dak
rangloker inyakdar.

February 4 ni security force
temi Litan Police Station,
Ukhrul  district  kibok
Leingangching hill range
(Mapithel hill range) nung ali
acre 180 nung oziing alema

poppy tstintia aliba raksatsii aser
alu jendang 20 raksaja liasu.

February 3 niia kasa police
station kilbok Thawai Kuki hill
range nung ali acre 38 nung
poppy tslinda aliba raksatsi
aser iba den jendanga 10
raksaja lias.

Police-i ashiba agi, popy
ayimtsi lia tang item alutem
raksatsiiogo aser iba ajanga
oziing alema kim tepeyong
inyakba akoksadaktsliogo. Iba
inyakyim dak sendakba nung
ken o tem benokogo, ajistiaka
nisung ka danga mapu.

BENDANGLI OSANG /

Balochistannung telungpur 216 tepsetogo: Pakistan army

Islamabad, Tsuklai/February
05 (Agencies): Pakistan
indang mitkari hopta ka shi linik
southwest tsutsu Balochistan
province nung security
operation agiba tembangogo,
kong telungpur 216 asi ta ashir.

Brehostibarni  mitkari
sangdong ka agutstiba nung,
separatist Balochistan
Liberation Army (BLA) temi
Balochistan nung yimjung
raksatsitsii mechi province
tesem balala nung amakba
silen security forces-i
kiralongrar aliba tesem
loksatsltsii atema sentong
kanga junga yanglua itdangiter
osang agiteper Operation Radd-
ul-Fitna-1 (countering chaos)
tenziik, ta ashi.

BLA-i region nung schools,
banks, markets aser military
installations amakba langziia iba
operation ya January 29 ni
tenzik.

Iba operation mapang
telungpur 216 tepseta lenirtem,
command-and-control

structures aser kiralongrar
networks indang operational
capabilities tashi maitk kumtsd,
ta mitkari ashi.

Iba mapang bendang lima
nungi aruba hadir, injang-bomb,
tapoktsli oset aser osettsuset
balala jenti ngutet, ta sangdong
ajanga ashi. Dangari yimya
balala nungi yariba ajanga
parnok ajangzikba sayur, ta
ashi.

Iba operations mapang tetsur
aser tanur densema civilian 36
aser security forces aser law
enforcement personnel 22
takum sama ta mitkari ashi.

Kim aika Balochistan nung
separatist movement ajanga
timtema arur. Ajistaka
azldokshi ya tang tesashiba
kumogo aser telungpur temi ali
rongsen peria aliba province
nung tim masuba mapa inyakba
anema nokdaker ta ashir. Iba
tesem ya nakmati, hon,
yongmen aser gas peria lir,
koba ajanga federal sorkar
asoshi revenue agutsur.

Region nung telungpur temi
teti security forces dak teniik
yoker aser China nunger
regional projects nung inyaker
densema civilian tema amak, ta
Pakistan sorkari ashir.

2025 kim separatist temi
passenger noklang aika mena
aliba train ka amakba sulen
anogo ana khatepa nisung aika
takum sama.

"Tesliba ita 12 tsingta
Balochistan nung security
forces temi kiralongrar 700 dak
tema molumi-i yokogo aser
tesiiiba anogo ana kisling nunga
kiralongrar 70 shi samatstiogo,"
ta Balochistan indang Chief
Minister Sarfraz Bugti-i
osangbener dang Deobarni
ashi. "Yamai amakba yagi
asenoki kiralongrar anema
raratsi temulungtetba aliba
tashi mait mekumdaktsuitsu."

Pai kidanger India aser
Afghanistan nati telungpur
bhusemer ta tai tongloktst, koba
New Delhi aser Kabul-i
magizker.

Taiwan nem nok-nd agiitsiidang US kanga shisa akats(ila: Xi Jinping

Beijing, Tsuklai/February 05
(Agencies): China lenir Xi
Jinping-i phone ajanga US Tir
Donald Trump den jembidang,
China-US tesendaktep nung
Taiwan ya tongtipangtiba ken o
lir ta ashi.

Xi-i Trump dang iba
asetkong nem nok-nii agiitsiba
nung kanga shisa akatsu ashi
aser  Washington den
tesendaktep tajung alitst asoshi
temulung agutsir aser linik
anaprongi mangatettep aliba
bentettsi lenmang bushitsi ta
ashi.

Trump-ia Bodhbarnl phone
ajanga jembiba ya kangasa
junger aser talangka jembi ta
ashi.

UK Ato Kilonser Sir Keir
Starmer densema antolen
linGiktem nungi lenir aikati China
semdangba silen tena tstingta
phone ajanga jembi aser alima
nung rongsenketziing tulutiba
jenjang tanabuba nung aliba
linuk den tesendaktep
yanglushitsi imlar.

Trump-ia April ita China
semdangtsi lir aser pai kanga
yongyar ta shiogo.

Beijing-i US soybeans 20
million tonnes alitst asadangtar
ta ashi, koba tang 12 million
tonnes alir.

"China den tesendaktep aser
ni jurila Tir Xi den tesendaktep
ya kanga junga lir, aser yamaji
alitsii tongtipang ta kinati
angateta lir," ta pai Truth Social
post ka nung zilua liasu.

Taiwan aser soybeans dak
alia Trump aser Xi na Russia-i
Ukraine nung raraba, Iran
tensa, China-i US nungi totzii
aser gas aliba indanga jembia
liast ta US tiri ziilusema liasu.

Taiwan dak sendakba nung
Xi-i pei sasa yimsi asiiba
asetkong ya China indang
territory lir aser Beijing-i
[Taiwan indang] sovereignty
aser territorial integrity wazilka
ayutsiila ta ashi.

"United States-i Taiwan

dang nok-nil ayokba kanga shisa
kaa ketdang asutsula,” ta pai
tekumdangtsi ashi.

China-i mapang talangka
nungi Taiwan den lungjemshitsi
nangzulka arur aser aji inyaktst
atema tashiyim mamshitsi shia
mali.

US ya Taiwan den masl
saka Beijing den ang
tesendaktep lir, aser kim aika
kanga kumdanga tesendaktep
nung arur. Ajisiaka parnok ya
Taiwan indang tashi tulu tembar
ka ama lir aser iba asetkong
nem nok-nl timtiba agutsdar lir.

December ita Trump
administration-i Taiwan dang
sen $11bn (£8.2bn) jenjang nok-
nu ayoktsi sangdong aser
yangji advanced rocket
launchers, self-propelled
howitzers aser missiles tabu aika
dena lir.

Iba mapang Beijing-i, iba
(Taiwan) nuchiso vyaritsi
merangba yagi Taiwan Strait
nung tensa tamajung ang
tekeraba nung akumtsd, ta shia
liasu.

"United States-i bilemba
ama China-ia bilemer,” ta Xi-i
Bodhbarni Trump dang ashi.

"Kasa ama akumtsiiboa aser
arok ajangzuktsi tangatetba
nung liniik anaprongi inyakra,
asenok kati ka tebilemba
angatetteptsii asoshi lenmang
ngutettsd.”

Brehostibarni Taiwan lenir
Lai Ching-te-i osangbener den
jembidang US den tesendaktep
ya long ama meranga lir aser
tang teinyakdak tesendaktep
projects tem ajunga maneni
inyaktar ta shia liasu.

XI aser Trump na teslsa
November ita jembia lias(, aser
iba mapang China tiri US lenir
dang par linik semdangtsu jaok.

Taoba kum tariff rara aser
chips aser rare earths meshi
tongpang raraba sllen ita ishika
linik ana tsuingta tesendaktep
tajungba kuma arur.

Item onuiktem nungi mainshi

liaka lenir ana ya October ita
South Korea nung ajurutepa
tariffs aser rare earth export
controls ajemtstisa tezlingziktep
ka yangluba sllen tensa
tajungba kumogo.

Linik anaprong nungi
yimjung ken o jembir temia
soybeans asoshi teziingzuktep
ka atema framework nung
mulunga agizuktepogo, kong
China-i US nungi osettsiset
bener aruba nung tenokdangba
aglja aliba agientst aser TikTok
nunga tezlingziktep ka taoba ita
renema lir.

Trump den phone ajanga
jembitst ghonda ishika lia Xi-i
Russia Tir Vladimir Putin den
virtual meeting ka amen aser
tenaprongi Beijing aser Moscow
tsuingta tesendaktep nung tashi
itshiba tushia liasu.

Xi-i Putin dang Kkim

tetenzliklen China semdangtsu
jaokba pai mulunga agiziikogo
ta Russian media ajanga ashir.

Xi-i lenir anaprong den
jembiba ajanga alima ajunga
dang China ya khuret angatetba
linik ka ama alitsl sayur.

SANGDONGER

Aoli yimtsiing ajak dangi Ao Region FGN/NNC mendenti nungi osang ka
yami sangdonger. Naga voluntary Plebiscite (16th May 1951 - 16th May
2026), 75th Years celebration day takiimbo Naga nunger ajak Kohima yimtiba
nung amongtst sentong tulu renema lir. Anungji Aoli yimtsiing shia nungi
yimsusitemi anir niburtema temulungertem ajak arua adentsi jaoker.

Iba den sendakba nung asen Ao Region FGN/NNC tenla terabo abentsiisa
akiimer, anungji Pusu yimsusurtemi oz yimtsiinga Plebiscite nung dena lir ta
tangatetba nung pei akokba tenla terarabo tenladktstiner ta mepishia
metetdaktsir. Aser aji April 30 2026 tashi nungbo metetdakjangma.

Nungdakba tashi agija aaliba P.No. nung metetpelangma.

Phone No. 8575398093/9862105214

Kuknalim

M.1.P
Ao Region FGN/NNC

Oman nung lran

aser US tslingta

nuclear ken o jembitst mulungtepogo

Dubai, Tsuklai/February 05
(Agencies): Taoba ita linik
tesem ajunga nung longkak
aitdang Tehran-i azuidokshiba
stlen Iran aser US tsiingta tensa
mejungi aliba mapang Iran aser
United States tslingta nuclear
ken o Hokulbarnii Oman nung
jembitst, ta lIran foreign
minister-i ashi.

Jembishinliba yimya aser
onik melenshiba ajanga imlaa
aliba jembishinl ya mesutettsi
sidi ta aliba mapang Iran
Foreign Minister Abbas
Araghchi-i iba osang ya
Bodhbarni sangdonga liasu.

Kasa mapang US Tir Donald
Trump-i Iran Supreme Leader
Ayatollah Ali Khamenei dang
tekumdangtsi ashi.

"Ni ashitstibo pai kanga
shisabolutsila,” ta Trump-i
NBC News den sensaksemba
mapang Khamenei indang ashi.

Istanbul nung jembishini
ayongziktstu atema Turkey-i
region nung aliba linliktem den
meranga inyaktepa arua lias.

Iran indang nuclear sentong
kisling nung rangloker senden
balaka amentsi Iran-i meranga
liastl, kong shilem agir ya Iran
aser United States kisling
asitst, ta Bodhbarnep region
nung ketdangsir kati ashi. Iba
ketdangsiri pa tenling temai
madokdaktsuni, kechiasrer
parnok nem osangbener den
jembitsu temelaba magitsu.

Iba mesuk jembishini ya
taoba kim Oman nunga
ayongzilka liasl. Ajisliaka June

Lord Buddha indang sac-red relics

e

ka nuburtem dang sayutst atema Colombo, Sri Lanka
nung aliba Gangaramaya Temple-i bener aruba stilen tangokba noksa ka nung Gujarat Deputy
Chief Minister Harsh Sanghavi den Sri Lankan Tir Anura Kumara Dissanayake aser Gujarat
Angh Acharya Devvrat nungertem angur.

ita Israel-i Iran nung anogo 12
raraba ajanga raksa.

White House ketdangstr
katia Oman nung jembishin
akatsl ta jangjatsi. Arab aser
Muslim lenir aikati Bodhbarni
Trump administration dang iba
jembishind nung shilem agitsu
ajungshia liasu, ta ashi.

White  House-i  iba
jembishini nung takok angutsi
teimla kangabo mali, saka
region nung tembar linliktem
akumtsiiboa sentong melenshiba
nung anidaktsi mulung ta
ketdangsri ashi.

Taoba ita longkak aitba
mapang azudokshiba langzia
mesura Iran-i longkak aiter pua
aliba tepsetra US-i Iran anema
tashiyim amshitsu ta Trump-i
jembiba stilen lintik ana tslingta
tensa mejungi akum. Iran nung
longkak aitba mapang nisung
50,000 dak tema puogo, ta US
nung aliba Human Rights
Activists News Agency ajanga
Bodhbarnu ashi.

Trump-i Tehran dang par
nuclear sentong aziioktsu asoshi
tezlingziiktep agitsi nungshia
arua liasu.

Mongulbarni Iran Tir
Masoud Pezeshkian-ia foreign
minister dang US den tim yimya
nung jembishind akats(
lenmang bushitst totuyuba
agutsiiogo ta shia liastl, koba
Tehran-ia jembishind slinliba
temaitsi tejangja meziingbuba
liast. Iba yongji iba mera nung
Supreme Leader Ayatollah Ali
Khamenei dena aliba ajiteter.




8 TIR YIMYIM, DIMAPUR

ROGONU (FRIDAY)

TSUKLAI (FEBRUARY) 06, 2026

SAISAPONG OSANG

Indla den masayatsu ya sorkar telemtetba lir; Pak captain Salman

TsUklai/February 5, 2026
(Agencies): T20 World Cup
metenzik tsiingda Colombo
nung captain tem senden aliba
mapang Pakistan Captain
Salman Ali Agha-i, India den
masayatsil ya Pakistan sorkar
telemtetba lir ta ashi.

"India den asayatsii ya onok
kabuma nung mali. Iba ya
sorkar telemtetba aser onoki aji
akimtsubur. Parnoki kechi
shidir aji onoki inyakts(," ta
Agha-i Brehostibarnii Colombo
nung osangbenertem dang ashi.
"Onok asaya asem asayatsu lir
astinung iba atema yongya
atar," ta paisa shisem.

Deobarnu Pakistan sorkari
sangdong ka ajanga, kecha kuli
magutsui tebur team February

15 ni India den asaya nung
shilem magitsl ta metetdaktsu.

"Government of the Islamic
Republic of Pakistan-i Pakistan
Cricket Team ICC World T20
2026 nung asayatsu temelaba
agutsliogo, ajistiaka Pakistan
Cricket Team February 15 nii
India den masayatsi,” ta
Pakistan sorkar-i X ajanga
metetdaktsu.

Semi-finals nung India den
asayatsusa kimra koma as(tsi
ta aslngdangba Agha-i
telangziiba shitak maguitsii liasu.

"India den asaya onok
kabuma nung mali. Iba ya
sorkar telemtetba aser semi-
final mesura final nung parnok
den asayatsusa kimra parnoki
kechi ashir iba sulen anidaktstiba

dang," ta pai shisem.

Fan tem India aser Pakistan
na asaya merprangshitsiiba
indang astingdangba mapang
Salman-i, "onok asaya asem lir
aslinung parnok item asayatem
arua reprangtettsi," ta langzu.

Kasa mapang nung Pakistan
Ato Kilonseria iba telemtetba
agiba ya pusema jembiogo aser
India den February 15 ni
masayadaktsutsi atema sorkari

| telemtetba agiba ya shitak ta

shiogo.

"T20 World Cup dak
sendakba nung onok
tamendakdak tejangja aser onok
India den masayatst, kechiyong
saisabong nung politics
malitsula,” ta Sharif-i cabinet
ziingsemtem dang ashi.

Sharif-isa, International
Cricket Council (ICC)-i
Bangladesh melena Scotland
shimba silen Pakistan
Bangladesh den nokdaktsila ta
ashi. Bangladesh-i security dak
sendakba nung tetsukdaktsu lir
ta shia parnok asaya India nungi
Sri lanka-i belener aotsi
mepeshiba ICC-i magiziikba
stllen parnok melena Scotland
shim.

Pakistan team Group Anung
India, Namibia, Netherlands
aser USAden ata lir. 2024 kima
Pakistan-i India makok aser
USA-a makokba stlen parnok
tstikatok.

Asian C'ship: Suruchi Singh- Samrat Rana nati silver angu

TsUklai/February 5, 2026
(Agencies): Brehostibarni
Asian Championship nung India
nunger tarep temeyoktep
asayar Suruchi Singh aser world
champion Samrat Rana nati
silver medal ka nguogo. Esha
Singh-i Bodhbarni air pistol
asaya nung gold anguba agi
ajungmesor India nunger temi
senior section nung gold
mongutetaka takok ngua
asayaogo.

Suruchi aser Rana nati point
479.6 ngua world aser Asian
junior record tasen yanglu saka
Uzbekistan team-i world-
record yanglua point 481.3
anguba stilen asaya koka lias(.

India nunger tarep yagi
asaya kanga tashi ita tenzik
aser team pezl asayaba final
nung mezingbuba series nung
point 100.5 angu. Ajisliaka
tasembuba series nung Uzbek
nunger tarep Nigina Saidkulova
aser Mukhammad Kamalov na
tejakdang akim aser
'Elimination’ stage tepeyong
tena tejakdang sir asaya-a gold
medal angu. Chinese-Taipei
nunger tarepi point 412.2 ngua
bronze medal nguogo.

Arishi kiim 19 tain Suruchi
Singh, shiba taoba kim ISSF
World Cup nung gold medal
pezili ngua liasii aser Doha nung

ASIAN SHOOTING
G'SHPS 2026

ol
season-ending World Cup Final
nunga gold angu, la aser Samrat
nati qualification round bo
amokbanger asaya-a point 583
angu.

Vietnam nunger tarep Vinh
Thu Trinh aser Minh Cong Lai
natia point 583 angu, saka India
nunger tarep yagi 'Inner 10s' 22
nguteta tena tejakdang liasu.

Kasa asaya nung ano India
nunger tarep Olympic bronze
medallist Manu Bhaker aser
Sharvan Kumar nati point 571
ngua tena tekububa nung
tembang aser final metongtet.

India senior team-i tang tashi
nung gold ana, silver ka aser
bronze medal ka ngua lir.

Junior section nung taoba
kim junior World Cup aser
Asian Championships koker
alila yagi tetstr 10m air pistol
nung gold angu aser Vanshika
Chaudhary-i silver medal ngua
liasu.

Junior team asaya nung
Vanshika (577), Rashmika
(572), aser Agam Grewal (565)
nungeri gold angu. Parnok
Kazakhstan (1,671) aser Sri
Lanka (1,631) na jakdang liasu.

Germany goalkeeper Marc-
Andre ter Stegen surgery agitsi

Tsuklai/February 5, 2026
(Agencies): Germany
goalkeeper Marc-Andre ter
Stegen hamstring yiruba stlen
Hokolbarni surgery agitsu, ta pa
asayaba club Girona-i
metetdaktsiiogo.

taoba hopta tatemi iba La
Liga team nungi asayaba
mapang Ter Stegen yirua liasu.

Girona-i social media ajanga
arishi kim 33 tain asayar ya
Hokolbarni pa tetsting tabelen
nung hamstring surgery agitsu
ta metetdakts.

Club-isa, pa koba mapang
tashi nung taneptst angutsi aji
operation agiba silenang
jangjatsi ta ashi.

Ter Stegen ya January ita
Barcelona nungi Girona nung
oa aden. 2026 World Cup koba
ita pezl lir asayatsa lir, iba
asayamung ya masaya tstingda
asaya timba nung asayatsi
atema pa club melen.

Spain nung media sangdong
balala ajanga ashiba agi, yirur
alisang Ter Stegen vya
Barcelona-i meyipa yoktsi

atema asadangdar, koba loan
atema inyaktepba mapang
nangzukteper lir asinung
takoktsu asutsu.

Germany indang number
one goalkeeper atema tang
yiruba ya takoksa tulu lir, aser
pa World Cup nung asayatettst
masayatettsu mejangjai
kiimogo.

Manuel Neuer 2024 kim
international asaya nungi
anislingzukba siilen Ter Stegen
ya aiben yirua arudar.

Ter Stegen kanga mejungi
yiruba silen Mongolbarni
Germany nunger coach Julian
Nagelsmann-i pa pusema
jembiogo.

"Tang pa nem pressure talila
magutsii yimjung nung taneptsi
ngudaktsutsuji ajak dang
tongtibangba lir. Onok ajak pa
tsttsu lir," ta Nagelsmann-i ashi.

Nagelsmann-i ashiba agi,
Ter Stegen ya April ita tashibo
masayatettsii aser iba ajanga
March ita Germany team
friendly ana asayatsi aliba nung
pa shilem magitettsiisa kiimogo.

IPL nungi aginba stlen Mustafizur
Lahore Qalandars nung denogo

Tsuklai/February 5, 2026
(Agencies): Pakistan Super
League (PSL) defending
champions Lahore Qalandars
puri Bangladesh nunger fast
bowler Mustafizur Rahman,
direct pick ama taruba season
atema alizlikogo.

Mustafizur, shiba taoba
mapang 2016 aser 2018 kiim iba
club nungi asayaogo, pa 2026
kiima Lahore Qalandars
nungisa asayatsi. Pa PKR
crore 6.44 agi aliziikogo.

"Mustafizur ya asayar ka
dang masl saka pa ya adianu
ka, aser onok telok nung
tongtibang shilem ka, shiba
onok den dang liasu," ta Lahore
Qalandars kibur Sameen Rana-
i ashiba Pakistan news outlet
ASports-i metetdaktsu.

"Onok indang dressing
room-i pa tanaben pelashishia
agizuktsli yongya atar. Onok
indang title defend asitsi
nikjidong yur inyakba mapang
pa sempet, tajangshiba aser
bendanga agltsiiba ya onok
asoshi kanga senti asutsi," ta
paisa shisem.

Mustafizur-i Bangladesh
tenling nungi Test 15, ODI 116
aser T201 126 asayar lir aser
format ajak nung pai wicket 366

agir lir.

Kasa mapang nung arishi
kiim 30 tain asayar ya lintk
balala nung franchise cricket
tem nunga asaya senzldar. Pai
franchise cricket asaya 322
nung wicket 412 agir lir.

Indian Premier League
(IPL) franchise Kolkata Knight
Riders-i taoba hopta chiokba
stlen Mustafizur tang Lahore
Qalandars nung denogo.

KKR puri pa IPL auction
nung Chennai Super Kings aser
Delhi Capitals na den toktepba
stllen sen crore 9.20 agi alizlk.
BCCI-i pa kechiba
masayadaktsitsi  asoshi
telemtetba agi iba indang kuli
tejangja magutsu, saka tia tensa
apir iba telemtetba agi ta dang
ashi.

Iba stilen Bangladesh-i linlik
nung IPL broadcast nem
tenokdangba agutsa.
Bangladesh Cricket Board
(BCB)-isa, par team India-i
meyokts( telemtetba agi aser iba
stllen parnoki T20 World Cup
India nung masi saka Sri Lanka
nung asayatsi mepeshiba ICC-
i magizuki liasu.

T20 World Cup nung
Bangladesh ya Scotland-i
melenogo.

